Irin Hadin Gwiwar Da Muke Bukata
In ji Shugaba Barack Obama

A wannan ranar da muka cika shekaru
10 da aka kawo ma na harin ranar 11
ga watan Satumbar 2001, muna
juyayin wannan harin na ranat ba ga
Kasar Amirka ba ne, kadai, har ma ga
dukan mahalukin dake duniya da
kuma irin tunaninmu.

Mun tuna cewa, cikin irin rashi da
asarar da muka yi, akwai akalla mutane dubu uku da suka rasa rayukansu, inda ke
da daruruwan jama’ar Kasashe har fiye da 90. Mazansu da matansu, yara da
tsofaffin dake da jinsi da addinai da dama. A wannan ranar da muke tuna wannan
abin baKin cikin, muna kira ga iyalansu da Kasashensu da su tuna da irin rashin da
suka yi.

Muna juyayin irin yadda, shekaru goma da suka wuce, muka zama tsintsiya,
madaurinki daya. A dukan zagayen duniya da dukan birane, mun yi zaman dakon
tuna wannan al’amari. Jama’a sun yi addu’0’i, a mujami’ai da masallatai da kuma
sauran wuraren ibada. Mu kuma dake nan Kasar Amirka, ba za mu taba mantawa
da irin yadda kowane lungu na duniya ya mara ma na baya ba, game da wannan
juyayi, musamman irin furen kallon da aka rika shimfidawa, a ofisoshin
jakadancinmu.

Mun tuna cewa, mako daya, kafin harin na ranar 11 ga watan Satumbar, mun rike
amanarmu ce, ta dangantaka da jama’ar duniya. Bisa ga hakKin da muke da shi, na
shiga rundunar yaKin duniya, mun fatattaki Kungiyar al Qaeda, daga sansaninta
dake Kasar Afghanistan, mun hambare Kungiyar Taliban, mun bai wa jama’ar
Kasar Afghanistan damar jin dadin rayuwa, da kubutar da su daga ta’addanci.
Amma bayan shekaru, mun tsunduma cikin wani mawuyacin halin wannan
gudunmawa da muka kai wa duniya, a sakamakon wannan harin na ranar 11 ga
watan Satumba.

A matsayina, na shugaban Kasa, na adage game da bisa ga sabunta wannan hadin
kan na duniya, da muke bukata, don Kalubalantar duk wata matsalar da duniya ke
fuskanta. A cikin ‘yan shekarun da suka wuce, mun Kulla zumunta da Kasashe da



jama’a da dama, bisa ga abubuwan da za su amfane mu da su kuma kare ma na
mutuncinmu.

A matsayinmu na jama’ar duniya, mun nuna cewa, ‘yan ta’adda ba su isa ba, mun
kuma kare jama’armu. Na fada, baro-baro cewa, Kasar Amirka ba ta yaki, kuma
ba za ta taba yaKar musulunci ba. Maimakon haka, mu da sauran abokanmu da
kuma aminanmu, mun hade kai, don yaKar Kungiyar al Qaeda, wadda take kai
hare-hare a Kasashe, take kashe dubban maza da mata, yara, kai har ma da dimbin
musulmin da ba su ji ba, ba su gani ba. A wannan makon, muna juyayin rashin
wadanda Kungiyar al Qaeda ta jikkata, da kuma irin juriya da hakurin da iyalansu
da jama’ar Kasarsu ke yi, tun daga Gabas ta Tsakiya, ya zuwa Turai da Afrika da
kuma Asia.

Tare da juna, mun wargaza duk wani mugun nufin Kungiyar Qaeda, mun kashe
Osama bin Laden, da shugabanninta da dama, mun kuma sa Kungiyar al Qaeda na
neman rugujewa. A halin yanzu, jama’a, a daukacin Gabas ta Tsakiya da Arewacin
Afrika, na nuna cewa, tabbas, bin hanyoyin adalci da mutunci, sune tafarkin
kwanciyar hankali, amma ba ta’addancin rashin hankali da tayar da tarzoma ba. A
fili, an nuna cewa, ‘yan ta’adda, masu tsatstsauran ra’ayi, sun zama koma-baya,
kuma makomar duniyar nan, tana hannun wadanda ke bukatar ci gabanta ne, amma
ba wargajewarta ba. Ga kuma Kasashe da jama’ar dake buktar tabbatar da zaman
lafiyar da wadatar makomarsu, to, Kasar Amirka Kawarku ce.

Duk da irin matsalolin tattalin arzikin da muke fuskanta, a gida, Kasar Amirka za
ta ci gaba da taka wata rawa, ta dabam, dangane da shugabanci, a duniya. Lokacin
kuma da muke maido sojojinmu daga Kasar Iraq, da mika dawainiyar Kasar
Afghanistan, ga jama’arta, za mu ci gaba da tallafa wa jama’ar Kasashen na Iraqi
da Afghanistan, a bisa ga KoKarinsu na kafa harkokin tsaro da samar wa jama’arsu
damar rayuwa. A kuma daular Larabawa, har zuwa Ketare, za mu yi tsayin-dakar
kare mutuncin ‘yancin duk wani mahaluki dake duniya.

A daukacin duniya, za mu ci gaba da gudanar da aiki, tukuru, da neman tabbatar da
zaman lafiya da inganta harkokin ci gaba da yaye wa jama’a talauci da inganta
tanadin kayayyakin abinci da kiwon lafiya da kyakkyawan shugabancin da zai
haifar da jama’a da jinsi mai nagarta.

Bugu da Kari, mun Kara dagewa, bisa ga martabarmu, a gida. A kuma matsayinmu
na Kasar baki, Kasar Amirka na marhabin da jama’a daga kowace Kasa, komai
kuma al’adarsu. Wadannan baKin, irinsu ne, muka yi rashi, shekaru goma da suka
wuce, wadanda ke tuna ma na cewa, duka da bambancinmu na launin jinsi, da
Kabilanci da mafarai, ko addini, muna nan tare da juna, da har za mu gyara duniyar
nan, don na baya su ci gajiyarta. Wannan kuma shine abin gadon da, dole, za mu
bari.



Wadanda kuma suka kawo ma na harin a ranar 11 ga watan Satumbar, na bukatar
su kawo cikas ne, a tsakanin Kasar amirka da duniya. To, sun ji kunya. A wannan
ranar ta tunawa da shekarun goma, kanmu a hade yake, mu da abokanmu da
Kawayenmu, wajen juyayin dukan wadanda muka yi rashi, a wannan fafitikar. Don
kuma karrama su, mun Kara bayar da himmar zumuncinmu da kuma girmama
junar da muke bukata, don ceto duniyar da jama’a ke girmama juna da walwala da
kuma zaman lafiya.



